
Inombolo yefayili: 19/4/11/1 

Isalathiso:  20250217-691 

 

 

ISetyhula: 0007/2025 

Umhla wokuphelelwa: Awukho 

 

Iya: KumaSekela Balawuli-Jikelele, kuBalawuli abaziiNtloko, kuBalawuli (kwaNdlunkulu 

nakwiiofisi zezithili),  kumaSekela Balawuli, kwiiNgcali zeMfundo eziziiNtloko,  kwiiNtloko 

zoKunika iNkxaso kwiKharityhulam, kwiiNtloko zoLawulo loKuphathwa kwaMaziko,  

kuBaphathi beeSekethe, kumaSekela eeNgcali zeMfundo eziziiNtloko, kuBaququzeleli 

boVavanyo neeMviwo nakwiiNtloko zezikolo/zamaziko karhulumente nezikolo ezizimeleyo 

ezilungiselela abafundi iimviwo zeSatifikethi seMatriki sikaZwelonke 

 

 

Isishwankathelo esifutshane: Ukusekwa kweKomiti yeZitenxo zoVavanyo yeSithili 

 

Isihloko: Imiyalelo yokusekwa kweKomiti yeZitenxo zoVavanyo yeSithili (DAICs) 

 

1. Le setyhula itshitshisa yaye ithatha ngokupheleleyo indawo yeSetyhula 0025/2008, yomhla 

we-13 Agasti 2008, neNgcaciso eMfutshane yoLawulo loVavanyo 0006/2017, yomhla we-

15 Matshi 2017.   

 

2. IMimiselo i-Regulations Pertaining to the Conduct, Administration and Management of the 

National Senior Certificate examination, eyapapashwa kwiGazethi kaRhulumente No. 

31337 ye-29 Agasti 2008, njengoko ifakelwe izilungiso ngowe-30 Apreli 2019, igunyazisa 

ukusekwa kweeKomiti ii-DAICs neeKomiti zeZitenxo zoVavanyo  zeZikolo (SAICs). 

 

3. Ii-DAICs ziya kusebenza phantsi kolawulo lweKomiti yeZitenxo zoVavanyo yePhondo 

(Provincial Examinations Irregularities Committee) (PEIC), yaye ziya kunika ingxelo kwi-PEIC 

ngazo zonke iimeko zezitenxo ezixelwe kwii-DAICs qho ngekota. I-PEIC iya kudibanisa 

iingxelo ezivela kuzo zonke ii-DAICs ize inike ingxelo yephondo kwiKomiti yeZitenxo zoViwo 

kaZwelonke (National Examinations Irregularities Committee (NEIC)) 

 

4. Ii-DAICs ziya kujongana nazo zonke izitenxo zovavanyo lwangaphakathi oluqhubekela 

esikolweni  kwinqanaba le-General Education and Training (GET) neleMfundo noQeqesho 

oluQhubelekayo (FET). Ziya kuba noxanduva lokulawula izitenxo eziphathelele 

kwiimvavanyo zikazwelonke, ezephondo, ezezithili neMvavanyo eziQhubekela eSikolweni 

ezimiselweyo (official School-Based Assesments), i-Practical Assessment Tasks (PATs), i-

Common Assessment Tasks kubandakanywa nee-PATs ezikumgangatho ofanayo ezisetwe 

kwinqanaba likazwelonke, lephondo nelesithili, kunye nee-Orali zoLwimi. 

 

5. Ii-DAICs ziya kuba negunya lokuthatha isigqibo esisemthethweni ngaso nasiphi na isitenxo 

esisisityholo esenzeke kwinqanaba lesikolo ngaphakathi kwizithili ngethuba lokuqhutywa 

kovavanyo lwangaphakathi ezikolweni. Ezi zitenxo zinxulumene nezi nkqubo zilandelayo: 

5.1 ukubhaliswa kwabafundi ukulungiselela iimviwo zephondo nezikazwelonke; 

5.2 ulawulo lweenkqubo zovavanyo eziqhubekela esikolweni; 

5.3 ulawulo lweenkqubo zovavanyo zephondo nezikazwelonke; 

5.4 ukubekwa esweni nokumodareyithwa kweemvavanyo zangaphakathi; 

5.5 ukudityaniswa kwamanqaku ovavanyo lwangaphakathi; 

5.6 ukufakwa nokuqwalaselwa kwedatha kwikhompyutha malunga neemvavanyo 

zangaphakathi; 

5.7 ukusetwa nokumodareyithwa kwamaphepha emibuzo yovavanyo lwangaphakathi; 

5.8 ukuhlengahlengiswa kwamanqaku okwenziwa ngaphandle kokulandelwa kweenkqubo 

ezimisiweyo kunye nokubonisana ne-ofisi yesithili; 

5.9  iiripoti zesikolo zaqho ngekota; kunye 

5.10  naso nasiphi na isitenxo esisesinye esinxulumene novavanyo lwangaphakathi, esingenako 

ukusonjululwa zii-SAICs. 

 

6. INtloko yeSebe leMfundo (HoD) mayiwangqininise onke amagama amalungu e-DAIC 

atyunjwe ngumlawuli wesithili semfundo kunye neNtloko yeCandelo leeMviwo kwiphondo. 

INtloko yeSebe ingawadlulisela kwabanye amagunya kulo msebenzi. 

 

7. Ii-DAICs maziquke la malungu alandelayo kwinqanaba lesithili: 

7.1 Umlawuli wesithili okanye umntu adlulisele kuye amagunya, uya kusebenza njengosihlalo 

we-DAIC, yaye ukudluliselwa kwamagunya okulolu hlobo makwenziwe ngencwadi 

ebhaliweyo. 

7.2 UMququzeleli woVavanyo neeMviwo. 

7.3 INtloko yeCandelo loKunika iNkxaso kwiKharityhulam. 

7.4 INtloko yoLawulo nokuPhathwa kwamaZiko. 

7.5 IGosa lezoBudlelwane eMsebenzini. 

7.6 Abaphathi beesekethe (abayi-10 ubuninzi). 

7.7 Ukongeza koku, ilungu elinye le-PEIC. (Eli lungu livela nokuba kukwiCandelo loLawulo 

loVavanyo okanye kwiCandelo loLawulo lweeMviwo, liya kusebenza njengegosa 

loqhagamshelwano phakathi kwe-PEIC ne-DAIC.) 

 

8. Bayacelwa abalawuli bezithili ukuba bangenise amagama amalungu atyunjiweyo 

(IsiHlomelo A ) kuMlawuli woLawulo loVavanyo ungadlulanga owe-31 Matshi 2025. 

9. Kulindeleke ukuba izithili zibe sele zizisekile ii-DAICs zazo yaye zibe sezisebenze 

ngokupheleleyo ungadlulanga owe-15 Apreli 2025. I-DAIC nganye mayisebenzise 

iMigqaliselo yeNdlela yokuSebenza  eMiselweyo (Terms of Reference) ukuqinisekisa ukuba 

ukusebenza kwayo kuxhaswa ngemigaqo yolawulo efanelekileyo. 

 

10. Imbalelwano efanelekileyo malunga nokusebenza kwee-DAICs mayithunyelwe kuzo zonke 

izikolo ezikwisithili. 

 

11. ICandelo loLawulo loVavanyo lidlala indima yokongamela ekusekweni kwee-DAICs yaye 

kungaboniswana kunye nalo malunga nalo mba. 

 

12. Kucelwa nazise okukule setyhula onke amagosa achaphazelekayo ukuze akuthathele 

ingqalelo.  

 

 

 

ISAYINWE: NGU-B WALTERS 

INTLOKO YESEBE LEMFUNDO 

UMHLA: 2025-03-13 

 


